
Нохчийн меттан шарна леринчу 
 «Нохчийн меттан говзанча» цӀе йолчу республикин къовсаман хьокъехь 
ПОЛОЖЕНИ

1. Йукъара положенеш
1.1. Нохчийн меттан шарна леринчу «Нохчийн меттан говзанча» цӀе йолчу республикин къовсаман (кхин дӀа – Къовсам) хьокъехь йолчу положенино билгалйоккху Къовсаман Ӏалашо а, декхарш а, дӀайахьаран низам а. 
1.2. Къовсам дӀакхайкхийна Нохчийн Республикин Куьйгалхочо Кадыров Ахьмад-Хьаьжин Рамзана.
1.3. Республикин Къовсаман вовшахтохархо Нохчийн Республикин Куьйгалхочун а, Правительствон а Администраци йу. 
1.4. Къовсам дӀабахьа а, цуьнан жамӀаш дан а Нохчийн Республикин Куьйгалхочун а, Правительствон а Администрацис кхуллу Вовшахтохаран комитет.
[bookmark: _Hlk123908731]1.5. Къовсаман жюри вовшахтуху Нохчийн Республикин къоман политикин, арахьарчу зӀенийн, зорбанан, хаамийн министерствон, Нохчийн Республикин культурин министерствон, Нохчийн Республикин дешаран а, Ӏилманан а министерствон, Нохчийн Республикин йаздархойн Союзан векалех.
1.6. Къовсамах болчу хаамийн хьокъехь жоьпалла Нохчийн Республикин Куьйгалхочун а, Правительствон а хаамийн-аналитически урхаллина тӀедиллина.
[bookmark: bookmark1]1.7. Къовсамах лаьцна буьззина хаамаш Нохчийн Республикин Куьйгалхочун а, Правительствон а Администрацин сайта тӀехь хир бу.
1.8. Къовсаман тӀедахкарш кечдеш а, толлуш а дакъалоцу «Лингвистика», «Культурологи», «Этнографи» Ӏилманийн говзанчаша.



2. Къовсаман Ӏалашо а, декхарш а
2.1. Къовсаман Ӏалашо:
– нохчийн мотт Ӏалашбар а, кхиор а, цуьнан сий лакхадаккхар а, Нохчийн Республикин пачхьалкхан мотт а, нохчийн историн, культурин синъоьздангалле кхачоран гӀирс а иза хиларе терра. 
2.2. Къовсаман декхарш:
– нохчийн матте болу безам а, цунах вайн дахарехь пайдаэцар а совдаккхар, шуьйра йукъаралла нохчийн маттах долчу хаарийн мехаллех кхетор; 
– эхь-бехкаман а, гуманизман а, патриотизман а буха тӀехь граждански йукъаралла кхоллар;
– Нохчийн Республикин бахархойн этнографехь а, культурологехь а, лингвистикехь а нохчийн маттах долчу хаарийн тӀегӀа билгалдаккхар;
– ненан маттехула а, Ӏилманехула а халкъан синмехаллаш йаржор а, чӀагӀйар а;
– нохчийн йукъараллин а, шуьйрачу хаамийн гӀирсийн гонан белхалойн а нохчийн маттах долчу хаарийн проблемаш тӀе тидам бахийтар;
– республикин бахархой ненан мотт а, литература а, этнографи а, культурологи а Ӏаморна тӀеберзор;
– Къовсаман декъашхоша нохчийн маттах, этнографех, культурологех долчу шайн хаарийн тӀегӀа билгалдаккхар.

3. Къовсаман декъашхой
3.1. Къовсамехь дакъалаца йиш йу нохчийн маттах долу шен хаарш зен луучу муьлххачун а (декъашхочун хан а, белхан меттиг а, доьшуш хилар а, 
и. д. кх. а тидаме оьцуш дац).

4. Къовсам дӀабахьаран низам
4.1. Къовсам дӀахьо шина муьрехь: кӀоштан а, республикин а.
4.2. Къовсаман республикин мур дӀахьо кхаа турехь.

4.3. Къовсаман республикин муьрехь дакъалоцу кӀоштан муьрехь билгалбаьхначу толамхоша а, республикин нохчийн меттан а, литературин а олимпиадийн совгӀатхоша а, «Тоьлла нохчийн меттан хьехархо» къовсаман совгӀатхоша а. 
4.4. Къовсаман Вовшахтохаран комитетан декхарш:
– Къовсам дӀабахьаран хан, меттиг билгалйаккхар;
– Къовсаман декъашхойх хаамаш вовшахтохар;
– Къовсам дӀабахьа тӀедахкарш а, маххадоран кепаш а кечйан комисси билгалйаккхар;
– Къовсаман декъашхоша кхочушбинчу белхийн мах хадо жюри вовшахтохар;
– Къовсаман кӀоштан мур дӀабахьаран хан а, хьелаш а билгалдахар;
– кӀоштахь Къовсам дӀабахьаран низам а, Къовсаман жамӀаш а леррана кхоьллинчу сайта тӀехь довзийтар.
– республикин муьран Къовсаман жамӀдар;
– республикин муьран Къовсам дӀабахьаран низам а, Къовсаман жамӀаш а леррана кхоьллинчу сайта тӀехь довзийтар.

Къовсаман кӀоштан мур дӀабахьаран низам
1. Къовсаман кӀоштан муьран декъашхойн регистраци дӀахьур йу леррана кхоьллинчу сайта тӀехь кхолламан беттан 20-чу дийнахь дуьйна чилланан беттан 20-чу дийне (и де йукъа а лоцуш) кхаччалц.
2. Къовсаман кӀоштан мур дӀахьур бу бекарг беттан 11-чу дийнахь республикин массо а кӀоштахь Къовсам дӀабахьа билгалйаьхначу пункташкахь цхьана хеннахь, 10 сахьт даьлча, 
3. Вовшахтохаран комитето тӀех къайлах хӀиттийна тӀедахкарш дӀакхачор ду Къовсам дӀабахьа билгалйаьхначу пункташка Къовсам дӀахьочу дийнахь.
4. Къовсаман кӀоштан муьран жамӀаш дӀакхайкхор ду оханан беттан 
20-чу дийнахь.

Къовсамхочун анкета:
1. Фамили, цIе, ден цIе;
2. Вина //йина шо;
3. КIошт;
4. ГIала//йурт;
5. Белхан меттиг (йелахь);
6. Телефон.
